
ᐃᓄᖕᓄᑦ ᑐᓴᕋᑦᓴᖅ 
ᓯᓚ ᐱᓪᓗᒍ ᐊᓯᔾᔨᐸᓪᓕᐊᓂᖓ - ᐊᑦᑐᐃᔾᔪᑎᐅᔪᑦ ᓄᓇᓕᕐᒥᐅᑕᓂᒃ 
ᓅᕖᐱᕆ 13, 2025 – ᐃᖃᓗᐃᑦ, ᓄᓇᕗᑦ 

 

ᐊᓯᔾᔩᓚᐅᖅᑎᓪᓗᑕ ᓯᓚᑲᒻᒪᐅᓕᕋᐃᑉᐸᑦ ᐱᓕᕆᔾᔪᑎᑦᑎᓐᓂᒃ, ᓄᓇᓕᐸᐅᔭᒃᑯᑦ ᓇᓗᓇᐃᔭᐃᒍᒪᔪᑦ ᑕᒪᓐᓇ 

ᐊᓯᔾᔨᕐᓂᐅᔪᖅ ᑐᑭᖃᕐᒪᖔᖅ ᓄᓇᓕᕐᒥᐅᑕᓄᑦ, ᓄᓇᒃᑰᔫᖅᐸᑦᑐᓄᑦ, ᐊᒻᒪ ᐊᑐᕆᐊᕐᓂᒃ ᐊᑐᖅᐸᑦᑐᓄᑦ 

ᐱᕐᓯᑎᓪᓗᒍ. 

ᓄᑖᒃᑯᑦ ᐱᓕᕆᔾᔪᑎᐅᓕᖅᑐᒃᑯᑦ: 

• ᓄᓇᓕᐸᐅᔭᒃᑯᑦ ᒪᑐᓯᑐᐃᓐᓇᕆᐊᖃᖅᐸᓂᐊᖅᑐᑦ ᐊᓪᓚᕝᕕᖏᓐᓂᒃ ᐅᕝᕙᓘᓐᓃᑦ ᐱᔨᑦᓯᕋᖅᑎᓂᒃ 

ᓄᖅᑲᖓᑎᑦᓯᑲᐃᓐᓇᕐᓗᑎᒃ ᓯᓚᑲᒻᒪᐅᓕᕋᐃᑉᐸᑦ, ᓲᕐᓗ ᐊᐳᑕᐃᔭᐃᔨᓂᒃ, ᓴᓂᕐᓂᒃ ᓄᐊᑦᑎᔨᓂᒃ, 

ᐅᕝᕙᓘᓐᓃᑦ ᐃᒥᖅᑕᖅᑎᓂᒃ. 

• ᑭᓯᐊᓂ, ᑕᒪᓐᓇ ᑐᕿᖃᖏᑦᑐᖅ ᐊᑐᕆᐊᑦ ᐱᓕᕆᔾᔪᑎᒍᑦ ᒪᑐᓯᒪᓂᖏᓐᓄᑦ. ᓄᓇᓕᕐᒥᐅᑕᐃᑦ ᓱᓕ 

ᐃᓱᒪᑦᓴᕐᓯᐅᑦᓯᐊᖃᑦᑕᖁᔭᐅᓂᐊᖅᑐᑦ ᐊᒻᒪ ᓯᕗᓪᓕᐅᔾᔨᓇᓱᑉᐸᓪᓗᑎᒃ ᐊᑦᑕᓇᖅᑐᒦᒍᒪᖏᓂᕐᒥᓂ  

ᓇᒧᖕᖓᕐᓂᐊᕆᐊᑦᓴᖅ ᐃᓱᒪᓕᕐᓂᕈᑎᒃ.  

• ᓄᓇᓕᐸᐅᔭᒃᑯᑦ ᐊᑐᕆᐊᕐᓃᖁᔨᖏᑐᐃᓐᓇᕆᐊᓕᐅᔪᑦ ᐅᖓᓯᑦᑐᒧᑦ ᑕᑯᕕᑦᓴᐅᓗᐊᖅᑎᓐᓇᒍ, 

ᐊᓄᕌᓗᐊᖅᑎᓪᓗᒍ, ᐅᕝᕙᓘᓐᓃᑦ ᐊᑦᑕᓇᓗᐊᖅᑎᓪᓗᒋᑦ ᖃᓄᐃᒍᑎᐅᔪᑦ. ᐃᓚᖏᓐᓂ, ᐃᓘᓐᓇᑎᒃ 

ᐃᖃᓗᓐᓂ ᐱᓕᕆᕝᕕᐅᔪᑦ/ᓱᑎᒋᕝᕕᐅᔪᑦ ᒪᑐᓯᒪᖁᔭᐅᑐᐃᓐᓇᕆᐊᖃᖅᐸᓂᐊᖅᑐᑦ, ᑭᓯᐊᓂᑦᑕᐅᖅ 

ᐊᓯᕐᕈᕐᕕᖃᕈᓐᓃᕈᑎᒃ ᐊᑦᓱᑲᓪᓚᐅᔪᖅ ᐊᐅᓚᑦᓯᔾᔪᑎᐅᔪᑦ ᐱᓕᕆᔾᔪᑎᓂᒃ ᐊᕝᕕᐊᖅᑕᐅᓂᐅᓴᓕᕐᓂᕈᑎᒃ, 

ᓲᕐᓗ ᐊᖏᔫᑎᑲᓪᓚᓐᓂᒃ ᐊᑐᕐᓗᑎᒃ ᐊᐳᑕᐃᔭᐃᓕᕐᓂᕈᑎᒃ ᐊᒻᒪ ᐊᑦᑕᓇᖅᑐᒦᖁᔭᐅᒐᑎᒃ 

ᑭᒃᑯᑐᐃᓐᓇᐃᑦ ᐊᒻᒪ ᐃᖅᑲᓇᐃᔭᖅᑎᐅᔪᑦ. 

ᐊᑐᕆᐊᕐᓃᒋᐊᖃᕈᑦᓯ, ᐊᖁᑦᓯᐊᕋᓱᑉᐸᓪᓗᓯ ᖃᐅᔨᓴᑦᓯᐊᐸᓪᓗᓯ ᐊᒻᒪ ᓇᓗᓇᐃᕐᓯᒪᒋᐊᖅᐸᓪᓗᒍ 

ᓄᓇᒃᑰᔫᕆᔭᐃᑦ ᐊᕝᕕᐊᖏᒃᑲᓗᐊᕐᒪᖔᖅ ᐊᐳᑕᐃᔭᐃᔪᓂᒃ ᐊᑐᕆᐊᕐᓂᒃ. ᐱᔨᑦᓯᕋᖅᑎᐅᔪᑦ 

ᑭᖑᕙᖅᑎᑕᐅᕙᒻᒪᑕ ᓄᓇᒃᑰᔫᓄᑦ ᕿᒪᑦᑕᐅᑐᐃᓐᓇᕐᓯᒪᑎᓪᓗᒋᑦ ᐅᕝᕙᓘᓐᓃᑦ ᓄᖅᑲᖓᑎᑕᐅᑎᓪᓗᒋᑦ 

ᑕᒫᓂᑐᐃᓐᓇᐅᓗᐊᖅᑐᖅ ᐊᑐᕆᐊᕐᓂ. 

ᓄᓇᓕᕐᒥᐅᑕᐃᑦ ᓄᓇᒃᑰᔫᒃᑯᑦ ᐱᔨᑦᓯᕋᐅᑎᐅᕙᑦᑐᑦ ᐃᒥᕐᒥᒃ ᐱᐅᕐᓱᐊᖃᑦᑕᖁᔭᐅᓂᐊᖅᑐᑦ ᐊᒻᒪ 

ᑯᕝᕕᕋᓗᐊᖅᐸᖏᓪᓗᓯ ᐱᔨᑦᓯᕋᖅᑎᐅᔪᑦ ᓄᖅᑲᖓᑎᑕᐅᑲᐃᓐᓇᑎᓪᓗᒋᑦ. 

ᐅᓇ ᐊᓯᔾᔨᐅᑎᐅᔪᖅ ᑭᒃᑯᑐᐃᓐᓇᕐᓂᒃ ᐊᒻᒪ ᓇᖕᒥᓂᖃᖅᑎᐅᔪᓂᒃ ᐃᑉᐱᒍᓱᑦᑎᑦᓯᓂᕐᓴᐅᖁᓪᓗᒍ 

ᓄᓇᓕᐸᐅᔭᒃᑯᓐᓂᒃ ᐃᑲᔫᑎᓕᕆᓂᕐᓴᐅᖁᓪᓗᒋᑦ ᐅᑎᖅᑎᑦᓯᓇᓱᐊᕐᓂᒃᑯᑦ ᐊᑑᑎᖃᓗᐊᕐᓂᖏᓐᓂᒃ 

ᐱᔨᑦᓯᕋᐅᑎᓂᒃ ᐊᑦᑕᓇᔾᔭᐃᕐᓯᒪᓂᕐᓴᐅᓗᑎᒃ. 

ᐃᓚᖓᓂᒃ 3 ᖃᐅᔨᒋᐊᓛᕆᕗᓯ ᖃᐅᑉᐸᑦ, ᓇᖕᒥᓂᖃᖅᑎᐅᔪᓂᒃ ᑐᓴᖅᑎᑦᓯᓛᕋᑦᑕ ᖃᓄᖅ 

ᐱᓕᕆᔾᔪᑎᖃᕈᓐᓇᓛᕐᒪᖔᑕ ᐅᑯᓂᖓ ᓄᑖᓂᒃ ᐱᓕᕆᔾᔪᑎᐅᓂᐊᓕᖅᑐᓂᒃ. 

